
				এই পাতাটির মুদ্রণ সংশোধন করা প্রয়োজন। 
জুফ্রে
T
=
E
জুফ্রে উইলী নামটাই মনে রাখল, ফক্স কথাট। তার কছে মােটেই পছন্দ হল না। সে বললে, কাল দেখা করে মশিয়ে উইলী, দোকান। বন্ধ করার সময় হয়ে এল। আচ্ছা মিষ্টার, এখন যাই মিষ্টার জুফ্রে।
উইলী গত এক বৎসর জর্জিয়া, ফ্লোরিডা, আলবাম এবং মিসিসিপি ষ্টেটে ক্রমাগত বেড়িয়েছে। সর্বত্রই সে ক্ষেত মজুরের কাজ করত এবং এতনীর সংগে তার বিশেষ পরিচয় ছিল কিন্তু নিজের পরিচয় দেবার দরকার মনে করত না। জর্জিয়া ষ্টেটে অনেক বর্ডার লাইনারের বাস সেজন্য আটলান্টা সিটিতেই বসবাস করত। আটলান্টা সহরের যত বাসিন্দা তারা প্রায় সবটাই নিগ্রো মনে হয়। তার প্রধান কারণ হল, শ্বেতকায় অধ্যুষিত সহরে নিগ্রোর যেতেও ভয় পেত, কি জানি “মব ফিউরী” হয়ে যায়, তখন কে রক্ষা করবে? শুধু বয় বাবুর্চি এবং নিগ্রানীরাই ইউরােপীয়ান সহরে যাওয়া আসা করে। উইলীও একটি বয়ের কাজ যােগাড় করেছিল কিন্তু চিন্তা করে দেখতে পেল, শেষটায় চাকরি করা অভ্যাস হয়ে যাবে এবং যে কাজে মনােনিবেশ করেছে সেই কাজ থেকে দূরে সরে যেতে হবে। সে চাকরি ছেড়ে দিলে এবং প্রত্যেক গােলাবাড়ীতে গিয়ে নিগ্রোদের জাগ্রত করার কাজে লেগে। যায়।
| এন্তনী নামক যুবকের সংগে সুরুতেই পরিচয় হয়। এনতনীর বুদ্ধি ছিল, বুঝবার ক্ষমতা ছিল, কিন্তু কাজ করার উপযুক্ততা না থাকায় এন্তনী লেখা-পড়াতেই সময় কাটাতেছিল। এন্তনীর ইচ্ছা ছিল ম্যাকের সংগে উইলীর দেখা হয় এবং ম্যাক যে এতনীর অন্তরঙ্গ বন্ধু সে কথা উইলী জানতে পারে। পাহাড়ের “ডাগ আউটে” ম্যাকের সংগে উইলীর দেখা হবা মাত্র উইলী ম্যাকের হাতে টিপ দিয়ে

